
Jawatankuasa Khas Tapak Pelupusan Sanitari diwujud

Hamim membuat tinjauan di Pusat Pelupusan Sampah di Ladang
CEP Renggam, Kluang, semalam.

Kluang: Jawatankuasa Khas Ta-
pak Pelupusan Sanitari akan di-
wujudkan bagi mengenal pasti
serta menyelesaikan isu pence-
maran sumber air di negara ini
yang semakin meningkat.

Timbalan Menteri Sumber Asl
dan Alam Sekitar, Datuk Dr
Hamim Samuri, berkata jawatan-
kuasa itu penting bagi menangani
secara terperinci kes pencemaran
sumber air terutamanya yang di-
sebabkan tapak pelupusan sanitari
atau sampah.

Katanya penubuhan jawatanku-
asa itu diputuskan dalam mesyua-
rat khas kelmarin, membabitkan
Jabatan Alam Sekitar (JAS) dan
agensi berkaitan.

Beliau berkata, pada mesyuarat
itu, mereka bersetuju mewujud-
kan Jawatankuasa Khas Tapak Pe-
lupusan Sanitari yang akan ber-
sidang segera, bagi mencari pe-
nyelesaian bersepadu isu
pencemaran terutama membabit-

kan sumber air mentah.
“Kementerian juga pada pering-
kat akhir mendapatkan persetu-
juan kerajaan negeri berkaitan isu
pengurusan sumber yang mem-
babitkan empangan, tasik terma-
suk air yang dilepaskan ke sungai.

JPS garis kaedah

“Jabatan Pengairan dan Saliran
(JPS) sudah menggariskan kaedah
tertentu contohnya bagaimana air
dalam parit perlu menjalani proses
tertentu sebelum boleh disalirkan
ke sungai.

“Kerajaan sudah membuat per-
aturan lengkap, cuma isu sekarang
pelaksanaan oleh pihak berkuasa
tempatan (PBT), SWM Enviroment
Sdn Bhd (SWM) serta pihak ber-
kaitan perlu lebih serius supaya
insiden pencemaran seperti ini ti-
dak berulang,” katanya selepas me-
ninjau tapak pelupusan sampah
Ladang CEP, Renggam di sini, se-
malam.

Hamim berkata, Tapak Pelupu-
san Sampah Ladang CEP Renggam
didapati mengalami lebihan ka-
pasiti sehingga menyebabkan ber-
lakunya pencemaran ammonia
terhadap Sungai Benut.

“JAS sudah mengambil tindakan
tegas termasuk mengeluarkan 15
kompaun kepada pengurusan ta-
pak pelupusan ini sejak tiga tahun
lalu kerana air buangan (efluen)
yang dilepaskan daripada aliran air
larutan resapan (lecet) tidak me-
menuhi piawaian.

“Bagi mengatasi lebihan kapasiti
tapak pelupusan sampah ini, seba-
hagian aliran sampah akan dialih-
kan ke tapak pelupusan sam-
pah berdekatan selain menerus-
kan pemantauan berkala terhadap
Sungai Benut.

“Kita juga mencadangkan supa-
ya tapak pelupusan sampah ini di-
naiktaraf supaya dapat menam-
pung kapasiti lebih tinggi, kata-
nya.



